
Edlira ANDONI, Goce NAUMOV, Ulsi TOTA

VENDBANIMI I NEOLITIT TË HERSHËM NË QYTETIN E POGRADECIT 
RAPORT GËRMIMI - 2021

Hyrje

Gërmimi arkeologjik në vendbanimin e Neolitit 
të Hershëm në Pogradec në vitin 2016, ofroi të 
dhëna të reja lidhur me banesat, arkitekturën e 
tyre, prodhimin dhe ruajtjen e ushqimit1. Rezultatet 
premtuese nga ky sezon, bënë të mundur vazhdimin 
e gërmimit arkeologjik me karakter kontrolli në vitin 
20212, në anën verilindore të kuadratit të gërmuar 
në vitin 2016. Megjithëse sipërfaqja e gërmuar ishte 
e kufizuar, të dhënat stratigrafiko-kulturore dhe 
zbulimi i dy horizonteve të banimit, treguan për 
intensitet të veprimtarisë njerëzore në vendbanim.

Vendbanimi i Pogradecit merr një rëndësi të 
veçantë në fokusin e kërkimeve arkeologjike për 
periudhën e Neolitit të Hershëm. Ky vendbanim 
ofron një potencial të jashtëzakonshëm për studimin 
e banesave të ndërtuara me baltë të pjekur dhe 
konstruksione drurësh. Këto tipe banesash të 
zbuluara në territorin e Maqedonisë së Veriut, që i 
përkasin  të njëjtës periudhë, kanë pasur sipërfaqe të 
konsiderueshme dhe kanë shërbyer si për organizmin 
e aktiviteteve ekonomike edhe për banim3. Kërkimet 
e deri tanishme në vendbanimet neolitike apo dhe 
eneolitike në Shqipëri nuk kanë zbuluar të dhëna të 
mjaftueshme për arkitekturën e banesave4. 

Në kuadratin 1 të gërmuar në vitin 2016 u 
dokumentua një strukturë solide me baltë të pjekur 
me ngjyrë të kuqe dhe trashësi të konsiderueshme. 
Mbi këtë strukturë u gjet një enë e madhe e tipit 
pitos, i thyer me copa të vogla dhe të mëdha. Të 
dhënat e kufizuara vetëm nga ky kuadrat sugjeronin 
që kjo strukturë mund të kishte qenë furrë ose pjesë 
e një banese të periudhës së Neolitit të Hershëm.

Gërmimi arkeologjik në vitin 2021 pati si prioritet:

1. Përcaktimin stratigrafik dhe të horizonteve të 
banimit, shtrirjen e tyre, dokumentimin;

2. Marrjen e kampioneve për kryerjen e datimeve 
me C14 për të përcaktuar kronologjinë 
absolute dhe fazat e veprimtarisë njerëzore 
në vendbanim;

3. Marrjen e kampioneve organike për kryerjen 
e analizave të mbetjeve të mikro e makro 
florës dhe faunës për studimin e aktivitetit 
ekonomik dhe mjedisit;

4. Grumbullimin e plotë të gjetjeve arkeologjike.

1    Andoni et al. 2017, f. 123-140; Andoni 2020, f. 63-80.
2    Projekti “Gërmime arkeologjike në vendbanimin e Neolitit të Hershëm 

në Pogradec” është miratuar në Këshillin Kombëtar të Trashëgimisë 

Kulturore dhe Materiale me Vendim nr. 376, datë 14/07/2021.

3    Naumov et al. 2018, f. 110-113; Naumov et al. 2021, f. 345-381.
4    Prendi, Korkuti 1992, f. 7-21; Allen, gjipali 2013, f. 37-54; Allen, 

gjipali 2014, f. 107-120.

chamber, also plays the role of  the antechamber. 
From the outside, the height of  the dromos together 
with the roofing blocks reach the height of  2,70 m, 
while from the inside they are 1,81 m high. The 
floor is paved with compacted clay and pebbles. The 
“Dromos” is equipped with two entrances: entrance 1 
(Fig. 10) in the western part and entrance 2, which 
separates the two rooms. Monolithic tuff stones were 

features without decorative elements used in the 
doorways, which were opened and closed through a 
vertical system enabled by vertical channels located 
in the side blocks of  the dromos walls. The second 
half  of  the IIId century B.C. is suggested to be the 
first date for the construction of  the tomb. In late 
antiquity the tomb was looted and reused on the 
inside, while a cemetery was built on the top of  it.

Sabina VESELI, Roberto PERNA, David SFORZINI, Gjergji VINJAHU

LUGINA E DRINOSIT GËRMIME DHE KËRKIME ARKEOLOGJIKE, 2021

Në vitin 2021, rifilluan gërmimet në shkallë 
të gjerë në Antigone, në kuadër të projektit Lugina 
e Drinosit, Antigonea, Hadrianopolis dhe vendbanime 
të tjera, kërkime dhe gërmime arkeologjike1. Projekti, 
një bashkëpunim i Institutit të Arkeologjisë dhe 
Universitetit të Maceratës, në vitet e kaluara, është 
përqëndruar në gërmime në Hadrianopolis dhe 
Melan, si edhe vëzhgime, sondazhe dhe rilevime në 
site të ndryshme të Luginës së Drinosit. Ndërkohë, 
që këtë vit, projekti u përqëndrua më së shumti 
në gërmime në Antigone, kërkime gjeofizike 
nga universiteti i Kamerinos në Antigone dhe 
Hadrianopolis, kërkime me metoda bashkëkohore, 
si edhe me programe konservimi materialesh 
arkeologjike dhe strukturash in situ.

kërkime në antigone

Antigonea ka qenë subjekt kërkimesh për një 
kohë të gjatë nga arkeologë të ndryshëm duke 
filluar me D. Evangelidis i cili kreu disa sondazhe 
dhe botoi një raport të shkurtër mbi rezultatet 
dhe gjetjet2; N. G. L Hammond në vizitat e tij në 
Epir jep dhe një përshkrim mbi Antigonenë duke 

u përqëndruar kryesisht tek sistemi fortifikues3; Dh. 
Budina, i cili gërmoi për një periudhë rreth tridhjetë 
vjeçare, ka meritën e zbulimit të monumenteve më 
të mëdha në qytet dhe identifikimin e rrënojave që 
deri atëherë njiheshin si Kalaja e Jermës me qytetin 
antik të Antigonesë; një ekip shqiptaro-grek ka kryer 
gërmime për një vit, kryesisht në zonën e banimit4; 
Dh. Çondi (për rreth 10 vjet) ka gërmuar kryesisht 
në pjesën e banesave por ka kryer edhe kërkime për 
identifikimin e teatrit dhe tempujve, brenda dhe 
jashtë mureve5. 

Pavarësisht, gërmimeve të shumta që janë kryer, 
botimet mbi aspekte të ndryshme të qytetit dhe 
materialit arkeologjik janë të rralla. Gjithashtu, 
shtrohen problematika të ndryshme që kërkojnë 
zgjidhje mbi mënyrën e organizimit urbanistik 
të qytetit, organizimit të agorasë, identifikimit të 
monumenteve të tjera publike si teatri, tempujt, si 
edhe hapësirës së nekropolit. Për këto arsye, projekti 
Lugina e Drinosit vendosi rifillimin e gërmimeve në 
shkallë të gjerë në qytetin antik, pas disa fushatave 
gjeofizike të kryera në vitet e shkuara6.

1    Projekti është miratuar me vendim të KKTM nr. 458, datë 28. 07. 2021.
2    Evangelidis 1913, f. 456-466.
3    Hammond 1967, f. 560.

4    Zachos et alii. 2006.
5    Condi 2012, 2014, 2018, 2020.
6    Schettino et alii 2016.

Kërkimet dhe gërmimet në Antigone për vitin 
2021 u përqëndruan kryesisht në agoranë e qytetit 
dhe në afërsi të saj. U hapën tre sektorë, 1 dhe 2 
(Fig. 1) në kufirin verior të agorasë, i përcaktuar nga 
një stoa me gjatësi rreth 59 m, me qëllim studimin 
e karakteristikave të urbanistikës dhe arkitekturës 
në një zonë të gjerë, si edhe përcaktimin e fazave të 
ndërtimit në këtë sektor të qytetit. 

Sektori 3 (Fig. 1) u përqëndrua pranë zonës së 
banimit në afërsi të sektorit B të Dh. Budinës7, 
me qëllim kryerjen e një analize diakronike të 
zhvillimit urban, në një zonë ku ishin kryer gërmime 
të mëparshme. Gjithashtu, edhe kërkimet me 
gjeoradar u përqëndruan në afërsi të agorasë, për 
të identifikuar karakteristikat e hapësirës publike të 
qytetit.

sektori 1
Gërmimet në sektorin 1 u përqëndruan në 

një godinë në lindje të stoas në veri të Agorasë, të 
gërmuar pjesërisht në shekullin e kaluar nga Dh. 
Budina, ku ishin të dukshme pjesa e sipërme e mureve 
të ndërtuar me blloqe kuadratike prej konglomerati 
lokal (Fig. 2). Ndërtesa ndahet nga stoa veriore nga 
një rrugë e gjerë rreth 6 m dhe duket që është pjesë 
e një zonë tjetër publike.
 U gërmua një sipërfaqe rreth 64 m2, pjesa 
e brendshme e ndërtesës (kuadrati A), pjesa e 
jashtme në jug dhe pjesa e rrugës në perëndim (Fig. 
2). Gërmimi i shtresës sipërfaqësore lejoi nxjerrjen 
në dritë të shtresave të mbushjeve moderne pas 
gërmimeve të viteve 70’, poshtë këtyre shtresave u 
identifikuan shtresa të paprekura nga gërmimet e 
mëparshme. 

 Brenda ambientit A (Fig. 3), pas heqjes 
së humusit, u gërmuan disa shtresa mbushjeje 
moderne, të krijuara pas gërmimeve të viteve 70’, 
mbi të cilat janë sistemuar blloqet US 9. Në vazhdim 
u gërmua një shtresë e varfër në materiale, por që 
dukej e paprekur nga gërmimet e mëparshme. 
Nën këtë shtresë u has një shtresë e mundshme 
përgatitore nivelimi për ndërtimin e godinës. 

Gjithashtu, u konstatua një shtresë që priste shtresën 
e banimit afër murit 3 (Fig. 4), që ndoshta lidhet me 
një risistemim të murit, që akoma duhet inkuadruar 
kronologjikisht.

Në pjesën e jashtme jugore të ambientit, u gërmua 
një shtresë që duket se i përket një niveli përdorimi 
dhe frekuentimi, paraprak ndaj murit 1. Gërmimi 
i kësaj shtrese mundësoi identifikimin e një shtrese 
përgatitore të ngjashme me atë të identifikuar në 
ambientet e brendshme, e cila identifikohet deri në 
gjysëm të kuadratit (Fig. 5). 

Në pjesën e jashtme perëndimore të ambientit 
(Fig. 6) në zonën e rrugës, u gërmuan dy shtresa, me 
shumë mundësi shtresa përdorimi, të ngjashme me 
shtresat në kuadratet e tjera. Pas gërmimit të këtyre 
shtresave u has gjithashtu në shtresën e mundshme 
përgatitore dhe niveluese dhe poshtë saj në një 
shtresë me dhe të verdhë e me pak gurë, pothuajse 
sterile. 

Përsa i përket funksionit të godinës 1, për 
momentin nuk kemi të dhëna përcaktuese për të 
shkuar përtej hipotezave, që nuk përjashtojnë një 
funksion publik, gjysëmpublik por edhe një profil jo 
ngurtësisht politik apo civil. Një analizë paraprake e 
matarialeve nuk përjashton një kronologji që fillon 
nga shekulli III para kr; propozimi i një kronologjie 
përfundimtare paraqitet më i vështirë, duke patur 
parasysh që shtresat kanë qenë të prekura nga 
gërmimet paraardhëse.

sektori 2
Sektori 2 me përmasa 20 m L-P dhe 15 m V-J, u 

hap në të njëjtën linjë, në lindje të sektorit 1. Së pari 
u hoq një shtresë dherash të hedhur me trashësi rreth 
20 cm, që mundësoi nxjerrjen në dritë të linjave të 
disa mureve (Fig. 7), që duket se kufizojnë një numër 
ambientesh, që janë pjesë e një strukture, që shtrihet 
në të njëjtën linjë me ndërtesën në sektorin 1; e 
ndërtuar nga mure të jashtëm me blloqe të mëdhenj 
gëlqerorë dhe mure të brendshëm me gurë më të 
vegjël, të lidhura me baltë dheu (ndërtesa 2).

7    Budina 1972, f. 262-280.

Fig. 2. Plan i përgjithshëm, godina 1

Fig. 1. Plan i përgjithshëm i gërmimeve

Fig. 3. Ambienti A, godina 1

Fig. 4. Ambienti A, godina 1, US 19 Fig. 5. Ambienti 2, godina 1

LUGINA E DRINOSIT GËRMIME DHE KËRKIME ARKEOLOGJIKE, 2021Sabina VESELI, Roberto PERNA, David SFORZINI, Gjergji VINJAHU

Fig. 6. Rruga pranë godinës 1

Fig. 7. Linjat e mureve të godinës 2

 Heqja e shtresave sipërfaqësore të humusit 
nxori në dritë një shtresë që u identifikua si shtresë 
braktisjeje, më pas vazhdoi gërmimi në një zonë me 
sipërfaqe 140 m2, ku u zbuluan gjashtë ambiente, të 
cilat u identifikuan me numrat nga I deri tek VI (Fig. 
8).

Në ambientin I, nën shtresën e braktisjes dolën dy 
shtresa të tjera, të lokalizuara në JP dhe V të zonës 
që mund të interpretohen si fazat e shkatërrimit dhe 
braktisjes së parë të ndërtesës. Nën to u identifikua 
një shtresë me fragmente tjegullash, që interpretohet 
si shtresë shkatërrimi e një kati përdorimi (Fig. 9), 
nga i cili disa fragmente tjegullash ruhen dhe në veri 
të murit 33, në zonën lindore të ambientit (Fig. 10). 

Heqja e shtresës së tjegullave bëri të mundur 
zbulimin e një shtrese përgatitore të dyshemesë, në 
të cilën në cepin VP u gjet fundi i një pitosi.

Pastrimi i seksionit të jashtëm, e shtriu gërmimin 
në përëndim të ndërtesës dhe në lindje të murit 57 
të ndërtesës 1 (Fig. 2; 11), për një zonë rreth 11 x 5 
m në drejtimin V-J, që bëri të mundur ndjekjen e 
një shtrese prej niveli tjegullash dhe pas heqjes së 
saj, të një shtrese sterile krejt e ngjashme me ato të 
zbuluara në sektorin 1.

Fig. 8. Plan i përgjithshëm, godina 2

Fig.  9. Ambienti I, godina II

Në ambientin II nën shtresën e braktisjes, 
u identifikua një shtresë tjetër shkatërrimi dhe 
braktisjeje, e cila mbulonte një shtresë mbushjeje të 
lidhur me përgatitjen e një dyshemeje, kjo shtresë 
mbulonte dhe fundin e një pitosi (Fig. 12) të gjetur 
në këtë ambient, vendosja e të cilit priste pjesën më 
të ulët të nivelit të dyshemesë. 

Në ambientin III, nën shtresën e braktisjes u 
zbulua një dysheme tip harasani, e shpërndarë në të 
tërë ambientin dhe pjesërisht e prishur në zonën P. 
Në cepin VP dyshemeja duket e restauruar që në 
periudhën antike me vendosjen e një tjegulle (Fig. 
13). Gërmimi u thellua në një pjesë të dyshemesë, 
pikërisht në pjesën e dëmtuar brenda ambientit II. 
Në ambientin III u arrit në një shtresë dheu kaf, 
argjilor dhe kompakt, e cila duhet gërmuar dhe 
dokumentuar (pasi gërmimi u ndërpre për shkak të 
shirave). 

Në ambientet IV, V dhe VI (Fig. 8), nën shtresën 
e braktisjes (mbi të cilën u gërmua shembja e murit 
41, Fig. 14), u zbulua përgjatë gjithë ambientit faza e 
përdorimit të këtyre hapësirave. Në veçanti gërmimi 
i kësaj shtrese, që u parapri nga heqja e dy shtresave 
dheu të zi, mundësoi përcaktimin e nivelit të fillimit 
të ndërtimit të godinës; ajo mbulonte një shtresë të 
ngjashme në ambientet IV dhe VI e cila u gërmua 
pjesërisht për shkak të shirave.

Gërmimi i shtresës së braktisjes në ambientin 
IV nxorri në dritë një enë e një kandil pothuajse të 
plotë, të vendosur brenda njëra tjetrës, si dhe një enë 
tjetër të ruajtur vetëm në pjesën e poshtme.

Ambienti VI u gërmua në mënyrë të pjesshme, 
në një pjesë të tij u zbulua një shtresë e hollë e zezë 
dhe një hapësirë e thelluar për të cilën paraprakisht 
mendohet se kemi të bëjmë me një vatër zjarri (Fig. 
15).

Si përfundim, gërmimet e kryera mundësojnë 
ngritjen e disa problematikave mbi urbanistikën e 
qytetit dhe hedhjen e disa hipotezave. Meqënëse, 
nivelet natyrore formonin një sipërfaqe me pjerrësi 
të lehtë dhe të çrregullt, duhet të jetë kryer një 
nivelim i terrenit, nëpërmjet krijimit të një shtrese 
për rregullimin e pjerrësisë me funksion drenazhues. 
Mund të hedhim hipotezën që, pas kësaj faze të 

Fig. 10. Shtresë tjegullash ambient I, godina 2

Fig. 11. Ambienti në lindje të murit 57

organizimit të zonës, ka kaluar një periudhë kohore, 
përpara se të ndërtohej ndërtesa II. Kjo e fundit 
është e gjatë 17 m L-P dhe rreth 5,5 m V-J, muret 
perimetrale i ka të ndërtuar me gurë të mëdhenj e 

Fig. 12. Pitos në ambientin II, godina 2

Fig. 13. Dysheme kocopesto, ambienti III, godina 2

Fig. 14. Shkatërrim murit 41, godina 2

Fig. 15. Ambienti VI, godina 2

të çrregullt, ndërsa muret e brendshme me gurë më 
të vegjël dhe të çrregullt si në shumicën e godinave 
të Antigonesë8.

Për momentin, nuk kemi ndonjë hipotezë mbi 
funksionin e saj, edhe pse vendndodhja pranë zonës 
së agorasë, teknika e ndërtimit dhe planimetria 
mund të sugjerojnë se kemi të bëjmë me dyqane dhe 
ambiente me funksione artizanale. Përsa i përket 
datimit, gjetjet sugjerojnë një hark kronologjik 
përgjatë shekujve III-I p.kr.

sektori 3
Sektori 3 u hap në Shtëpinë nr 4 (punishtes së 

monedhave) të gërmuar pjesërisht nga Dh. Budina9. 
Gërmimet u kryen në zonën ku nuk janë kryer 
kërkime të mëparshme, në veri të ambienteve A, 
S dhe Z të vendosura në aksin qendror të lëvizjes 
urbane, me një sipërfaqe 15 x 5 m (Fig. 1).

Kërkimet u përqëndruan në heqjen e humusit 
dhe gjetjen e profilit stratigrafik të përcaktuar 
nga Dh. Budina. Gjetja e konteksteve që mund të 
datohen në shek I p.Kr, paraqet interes të veçantë. 
Ato ndodhen të pozicionuara mbi nivelet e pasura 
me tjegulla, që lidhen me një fazë shkatërrimi, 
duke mos përjashtuar një ripërdorim të godinës pas 
shkatërrimit të saj.

kërkime gjeofizike në antigone

Kërkimet me gjeroradar u aplikuan në 8 zona në 
lindje të agorasë, si edhe në 17 zona me drejtim L-P 
dhe njëra V-J, po në zonën e agorasë (Fig. 16).

Këto hapësira nuk ishin kontrolluar gjatë 
periudhës 2016-2017, ku kërkimet gjeoradar dhe 
gjeomanjetike ishin përqendruar në zonën përballë 
stoas veriore. Kërkimet u kryen edhe për të verifikuar 
nëse pjerrësia e ndryshme e zonës ishte rezultat i 
pranisë së mureve të ndryshme të tarracimit. Analiza 
paraprake e të dhënave e përjashton mundësinë e 
pranisë së anomalive në këtë zonë, përveç se në një 
zonë afër kufijve jugorë të sheshit, e cila është duke 
u analizuar.

8    Budina 1972, f. 280: psh shtëpia nr. 5.

Fig. 16. Kërkime me gjeoradar në agora, Antigone

Kërkime me gjeoradar u aplikuan dhe jashtë 
mureve rrethuese, me qëllim identifikimin e 
vendndodhjes së mundshme të teatrit (Fig. 17), 
kërkime të cilat janë në proces analizimi.

kërkime gjeofizike në hadrianoPolis dhe 
harta arkeologjike

Kërkime gjeofizike u kryen edhe në Hadrianopol 
nëpërmjet metodave me gjeoradar dhe gjeomanjetike 
(Fig. 18). 

Analiza e të dhënave është akoma duke u 
përpunuar por duket se janë zbuluar dy paleoalvei 
(shtrate të vjetra të lumit) të periudhës historike. I 
pari, drejt lindjes, në shtratin aktual të Drinosit 
dhe kufijve të qytetit, që përputhet me shtresat 
e periudhës romake, duke prekur një zonë që 
karakterizohet nga anomali të dukshme, që mund të 
lidhen me ndërtimin e një kanali artificial.

I dyti është lehtësisht më sipërfaqësor dhe i 
spostuar më në perëndim në krahasim me të parin 
dhe në kufijtë e qytetit të periudhës romake, duke 
prekur kufijtë e qytetit të periudhës bizantine.

Nga të dhënat e përftuara, edhe pse në pritje të 

Fig. 17. Kërkime me gjeoradar për identifikimin e teatrit, Antigone

Fig. 18. Kërkime me gjeoradar në Hadrianopolis

LUGINA E DRINOSIT GËRMIME DHE KËRKIME ARKEOLOGJIKE, 2021Sabina VESELI, Roberto PERNA, David SFORZINI, Gjergji VINJAHU



CANDAVIA  9

136 137

analizimit të kërkimeve gjeofizike, mund të hedhim 
hipotezën që në periudhën romake kemi praninë e 
ujërave të ndenjura (llumi mbi të cilin ndërtohet siti 
01) dhe ekzistencën e një kanali artificial (paleoalveo 
I), që kalonte nga bankinat në kufijtë e qytetit romak 
(gjurmë të kërkimeve gjeomanjetike dhe gjeoradar 
në vitin 2018) paleoalveo. Pas përmbytjeve, si shkak 
i të cilave lumi hyri në qytet duke kaluar barrierat 
artificiale të bankinave (paleoalveo 2), dallohet tkurrja 
ose ngushtimi deri në kufijtë e vetë paleoalveo (gjurmë 
të kërkimeve gjeomanjetike 2016-2018), dhe në të 
njëjtën kohë ndërtimi i mundshëm i një moli (siti 01) 
përgjatë lumit.

Gjithashtu, u identifikuan tre site përgjatë lumit 
Drinos, të zbuluara si rezultat i përmbytjeve të 
kohëve të fundit. Siti HD.01.2021 (Fig. 19) lidhet me 
sedimentet dhe erozionet (sx) e bregut, rreth 350 m 
nga qyteti romak10. 

Bëhet fjalë për një sistem prej pesë muresh pingul 
me njëri tjetrin, që formojnë një si tip bankine, të 
gjerë 55 cm. Muret janë të formuar nga dy radhë 
gurësh, me anën e jashtme në vijë të drejtë, ruhen 
në një lartësi prej dy radhësh, mbështeten mbi 
themele me gurë të çrregullt të ndërtuar mbi llumin 
e lumit, që ka materiale të periudhës romake të vonë 
(qeramikë të zakonshme dhe tjegulla).
Siti HD.02.2021 (Fig. 20), 139 m nga i pari, paraqet 
një sistem prej 4 pilastrash kuadratike, të gjera rreth 
1,4 m dhe gjatësi rreth 4,5 m, menjëherë poshtë 
skarpatës së lumit.

Siti HD.03.2021 (Fig. 21), ndodhet 120 m nga siti 
02, më në të majtë të bregut, i ngjashëm me sitin 02, 
por ruhen vetëm 3 pilastra. 

Të tre sitet ka mundësi të jenë pjesë e së njëjtës 
strukturë, ndoshta pjesë të ujësjellësit (akuaduktit) 
bizantin që vinte nga Melani (?).

kërkime ePigrafike

Gjatë projektit u kryen edhe kërkime mbi 
materiale epigrafike nga Lugina e Drinosit, si në 
Saraqinishtë, Tranoshishtë, Dropull, Suhë, në 

Fig. 19. Siti HD.01.2021 

Fig. 20. Siti HD.02.2021

Fig. 21. HD.03.2021

9     Budina 1972, f. 277-280.
10    Gropa dhe dheu i hedhur që shihen në foto janë rezultat i gërmimeve 

klandestine.

Muzeun e Gjirokastrës dhe të Tepelenës, në shtëpinë 
e Zekatëve dhe në fondet e Muzeut arkeologjik 
të Tiranës, për të identifikuar dhe dokumentuar 
mbishkrimet që gjendeshin në këto vendbanime dhe 
muze.

aPlikimi i teknologjive moderne

Në zonën urbane të Antigonesë u bë rilevimi 
i bazilikës trikonkëshe me anë të laser scanner të 
tipologjisë së fundit BLK 360 me shpejtësi super të 
lartë. Rilevimi, i cili është ende në fazë përpunimi, 
u krye edhe në kuadër të projektit Transfer. Një 
projekt në kuadër të programit Adrion të EU që 
përfshin gjashtë vende të Adriatikut (Shqipëri, 
Itali, Greqi, Kroaci, Slloveni, Serbi) me drejtues 
Universitetin e Maceratës dhe si partner lokal, 
mes të tjerëve edhe Institutin e Arkeologjisë, duke 
pasur si qëllim hartimin e modeleve inovative për 
menaxhimin e parqeve arkeologjike. Projekti ka 
mundësuar krijimin e një Common Model (modeli të 
përbashkët) mbi menaxhimin e parqeve arkeologjike 
dhe është në fazën e aplikimit të projekteve pilote në 
të tëra parqet. Në Antigone projekti pilot përfshin 
rindërtimin dhe ekspozimin e bazilikës për publikun 
nëpërmjet kodeve QR, tabletave dhe aparateve 
celularë.

Gjithashtu, u aplikuan teknika eksperimentale dhe 
moderne për analizat gjeofizike, përmes mbledhjes 

së të dhënave elektromagnetike iperspektrale në valë 
400-1000 mm; nëpërmjet përdorimit të një sensori 
spetroskopik të montuar në sistem UAV. Të dhënat 
do të trajtohen dhe interpretohen në një fazë të 
mëvonshme sipas teknikave më të fundit të analizave 
statistikore, duke paraqitur mundësi stimuluese për 
zhvillimin e algoritmeve të reja të përpunimit dhe 
të kërkimit, në sjelljen e risive në metodologjitë e 
kërkimit interpretativ.

Rezultatet e kërkimeve do të analizohen dhe 
modelohen nëpërmjet teknikave të integrimit të të 
dhënave, të realizuara gjatë viteve nga Universiteti i 
Kamerinos, në mënyrë që të përftohet një rindërtim 
tridimensional i strukturave nëntokësore.

restaurime dhe trajnime

Në fund të gërmimit muret dhe sipërfaqet e 
gërmuara u mbuluan me gjeotekstil dhe mbi të me 
Delta-Lite, shtresë e papërshkueshme nga uji dhe 
transpiruese, për të evituar avujt dhe kondesimin. 
Gjithashtu u restaruan edhe disa nga materialet që 
u zbuluan gjatë gërmimit.

Në kuadër të projektit u realizua dhe një seminar 
me personelin e parkut arkeologjik të Antigonesë 
dhe anëtarë të DRTK Gjirokastër, mbi teknikat e 
restaurimit të mureve të monumenteve. Gjithashtu, 
personeli i parkut mori pjesë aktive në gërmimet e 
kryera në Antigone. 

In 2021, large-scale excavations began at 
Antigonea, as part of  the project The Drinos Valley, 
Antigonea, Hadrianopolis and other settlements, research and 
archaeological excavations. The project, a collaboration 
of  the Institute of  Archaeology and the University 
of  Macerata, previously was focused mainly on 
excavations in Hadrianopolis, Melan and other 
settlements, as well as on observations and surveys 
in various sites of  the Drinos Valley. While, this 
year the project mostly focused on excavations in 
Antigonea, geophysical research in Antigonea and 
Hadrianopolis undertaken by the University of  
Camerino, research with contemporary methods, 
as well as conservation programs of  archaeological 
materials and in situ structures.

The research and excavations in 2021 at 
Antigonea focused mainly on the Agora of  the city 
and its vicinity. Three sectors were opened, sector 
1 and 2 on the northern border of  the Agora, with 
the aim of  studying the characteristics of  urban 
planning and architecture, as well as to determine 
the phases of  construction in this sector of  the city. 
Sector 3 was located near the SW residential area 

SUMMARY

DRINOS VALLEY EXCAVATIONS AND ARCHAEOLOGICAL RESEARCH, 2021

in order to study private buildings. Also, georadar 
searches were focused in the vicinity of  the agora, to 
identify the characteristics of  the city’s public space.

Excavations in sector 1 focused on a building east 
of  the stoa north of  the Agora, partially excavated 
in the last century by Dh. Budina, where the upper 
part of  the walls was visible. The building that seems 
to be part of  another public area is divided from the 
northern stoa by a road about 5,27 m wide. An area 
of  about 64 m2 was excavated: the inner part of  the 
building (square A), the outer part in the south and 
the part of  the street in the west. Excavation of  the 
top soil allowed to bring to light the layers of  modern 
fillings after the excavations of  the 70s. Beneath these 
layers, unexcavated layers from previous excavations 
were identified. 

The excavation gave interesting materials, 
which by a preliminary analysis does not exclude 
a chronology starting from the 3rd century BC; 
it is more difficult to propose a final chronology 
considering that the layers have been affected by 
previous excavations. Regarding the function of  
building 1, at the moment there is no definitive data 

to go beyond hypotheses, which do not exclude a 
public, semi-public function, but also a not strictly 
political or civil profile.

Sector 2, measuring 20 m L-S and 15 m W-S, 
was opened to the east of  sector 1, on the same 
direction. First, a layer of  discarded earth about 
20 cm thick was removed, which made it possible 
to bring to light several lines of  walls, which seem 
to limit a number of  rooms. The latter are part of  
a structure built of  outer walls of  large limestone 
blocks and inner walls of  smaller stones, bound with 
earthen mortar (building 2).

The excavation of  the humus brought to light 
a layer that is identified as an abandonment layer, 
then the excavation continued in an area measuring 
20 x 7 m2, where six rooms were discovered which 
were identified with the numbers from I to VI (fig. 
8). The excavations permitted to bring to light the 
humus, the abandonment layers, the occupation 
layers, the preparation layers as well as the sterile 
layers in which the building was built. In terms of  
chronology, the findings at the  construction and use 
level suggest a chronological arc during the 3rd and 
1st centuries BC.

In conclusion, the excavations carried out allow 
to rise several hypotheses, due to the fact that the 
natural levels formed a surface with a slight slope, a 
systemization of  the terrain was carried out, through 
the creation of  a layer for adjusting the slope and for 
drainage functions. The building is 17 m long L-S 
and about 5,5 m S-W, the perimeter walls are built 
with large, irregular stones, while the inner walls are 
made of  smaller and irregular stones.

At the moment, we do not have any hypothesis 
about its function, even though the location near 
the agora area, the construction technique and the 
layout may suggest that we are dealing with shops 
and premises with craft functions.

The sector 3 was opened in the House No. 4 
(monetary workshop), in the area where no works 
were carried out by Dh. Budina, north of  premises 
A, S and Z, with an area of  15 x 5 m, supported 

on the central axis of  urban movement. Research 
focused on the removal of  humus and the capture of  
the stratigraphic profile defined by Dh. Budina. The 
excavations will carry on next year.

Georadar searches were applied over 18 areas in 
Antigonea to the east of  the agora, 17 in the L-P 
direction and one in the S-W direction, spaces that 
had not been checked during 2016-2017, where 
the georadar and geomagnetic searches were 
concentrated in the area opposite the northern stoa. 
The preliminary analysis of  the data excludes the 
possibility of  the presence of  anomalies in this area, 
except for an area not far from the southern borders 
of  the square, which is being analyzed.

Geophysical research was also carried out in 
Hadrianopol through georadar and geomagnetic 
methods (fig. 18). The analysis of  the data is still 
being processed, but it appears that two paleoalvei 
of  the historical period have been discovered.

Also, three sites were identified along the Drinos 
River, discovered as a result of  recent floods.

Perhaps we are dealing with parts of  the same 
structures, perhaps part of  the Byzantine aqueduct 
that came from Melani (?).

In the urban area of  Antigone, the triconch 
basilica was rilevated by means of  a laser scanner 
of  the latest BLK 360 typology ‘at difference of  
phase’ at super high speed. The reconstruction, still 
ongoing, was also carried out within the framework 
of  the Pilot Plan project part of  the Transfer project. 
A project within the EU Adrion program that 
includes 6 Adriatic countries (Albania, Italy, Greece, 
Croatia, Slovenia, Serbia) led by the University of  
Macerata and as a local partner IA, which aims to 
design innovative models for the management of  
archaeological parks. The project has enabled the 
creation of  a Common Model on the management 
of  archaeological parks and is in the phase of  
applying pilot projects in all the parks, among them 
also in Antigonea, where the pilot project includes 
the reconstruction and display of  the basilica to the 
public through QR codes, tablets and celulars.

